Nafarroako Parlamentuko Mahaiak, 2016ko urriaren 10ean egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea María Teresa Sáez Barrao andreak aurkeztutako galdera, Eskubide Sozialetako Departamentuari atxikitako Nafarroako Gobernuaren haur-eskolei buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Osoko Bilkuran izapidetzea.

Iruñean, 2016ko urriaren 10ean

Lehendakaria: Ainhoa Aznárez Igarza

GALDERAREN TESTUA

Podemos-Ahal Dugu parlamentu-taldeari atxikitako foru parlamentari Teresa Sáez Barrao andreak, Legebiltzarreko Erregelamenduan xedatuaren babesean, honako galdera hau aurkezten du, Nafarroako Gobernuko Eskubide Sozialetako lehendakariordeak hurrengo Osoko Bilkuran ahoz erantzun dezan. 

Eskubide Sozialetako Departamentuari atxikitako Nafarroako Gobernuaren zazpi haur-eskolei dagokienez, 

Noizko aurreikusten du departamentuak horiei hezkuntza-izaera ematea, dagokien bezala, kudeaketa Hezkuntza Departamentuari eskualdatuz, kasua bada, edo horrekin batera lan eginez? 

Zazpi eskola horietatik, batean ere ez al da euskaraz egiten? Asmorik al dago hizkuntza-banaketa hoberik aztertzeko? 

Ba al dago planik zazpi haur-eskoletara sartzeko tasak eta baremoak aldatzeko, Nafarroako errealitate ekonomikoarekin neurri handiagoan bat datorrenik eta biztanle guztiei sartzea ahalbidetzen dienik? 

Ba al dago ezarrita lan-kronogramarik, Nafarroako haur-eskoletarako (0-3 urte) irtenbide onena elkarrekin aztertzeko, kontuan hartuta Udalen Federazioa, Iruñeko Udala eta 0-3 Plataforma? 

Iruñean, 2016ko urriaren 5ean

Foru parlamentaria: Teresa Sáez Barrao

